                                        
                                                    მედიამონიტორინგი 26.08.2016

ტელევიზია  
25.08.2016
არხი: ჯიდიესი 
გადაცემა:20/30
სამუშაოს მაძიებელთა პროფესიული მომზადება-გადამზადების პროგრამა სექტემბრიდან ამოქმედდება. მოქალაქეები კვალიფიციურ განათლებას იმ დეფიციტურ პროფესიებში შეძლებენ, რომლებიც შრომის ბაზრის კვლევის შედეგად გამოვლინდა. სამუშაოს მაძიებლები მოკლევადიან კურსებს გაივლიან. საკითხთან დაკავშირებით ზაზა სოფრომაძე დღეს პროფესიული კოლეჯების წარმომადგენლებს შეხვდა.
http://mediamonitoring.ge/mms/includes/video/video.php?id=3860160
ეს თემა გაშუქდა:
ერთსულოვნება- http://mediamonitoring.ge/mms/includes/video/video.php?id=3860200
აჭარა/21:00-  http://mediamonitoring.ge/mms/includes/video/video.php?id=3860047
კავკასია 21:00- http://mediamonitoring.ge/mms/includes/video/video.php?id=3860002
1 არხი16:00- http://mediamonitoring.ge/mms/includes/video/video.php?id=3859911
რუსთავი2 /15:00-  http://mediamonitoring.ge/mms/includes/video/video.php?id=3859420
იმედი 14:00- http://mediamonitoring.ge/mms/includes/video/video.php?id=3859071


---   
25.08.2016
არხი: ჯიდიესი 
გადაცემა: 20/30
წლის ბოლოს ლენტეხში ახალი კლინიკა ამოქმედდება – სამშენებლო სამუშაოები დღეს საქართველოს პრემიერ–მინისტრმა დაათვალიერა. ადგილზე ჯანდაცვის მინისტრიც იმყოფებოდა. მშენებლობაზე 3 მილიონამდე ლარი დაიხარჯა. დაწესებულება მოსახლეობას ყველა სახის გადაუდებელ სამედიცინო დახმარებას აღმოუჩენს. მედპერსონალს, რომელიც კლინიკაში იმუშავებს, უკვე ჩაუტარდათ ტრენინგი. ''მე კარგად მესმის, დამერწმუნეთ, დეტალურად ვიცი, ის დამატებითი საჭიროებები, რაც დარჩება რაიონს მას შემდეგ, რაც ძალიან მალე ეს საავადმყოფო გაიხსნება. იგივე შეეხება სასწრაფოს... ერთ-ერთი ყველაზე მტკივნეული რაც არის, ესაა სოციალური დახმარებები. ჩვენ ძალიან ვეცადეთ და ბოლო წლების განმავლობაში პოლიტიკური შემადგენელი მთლიანად ამოვაცალეთ ამას, როდესაც არჩევნების წინ ხდებოდა ათეულობით ათასი ადამიანისათვის დახმარების დანიშვნა. მესმის, რომ თითოეული ადამიანისთვის, თითოეული ოჯახისთვის დანიშნული ან განსაკუთრებით მოხსნილი სოციალური დახმარება რამდენად მტკივნეულია, მაგრამ თვალებში გიყურებთ და პირობას გაძლევთ, რომ ეს არის მთავრობის ერთ-ერთი მთავარი პოლიტიკა, შეიძლება ითქვას ღირსების საკითხიც, რომ სოციალური დახმარების იმედზე კი არ იყოს მხოლოდ და მხოლოდ ადამიანი და ოჯახი, არამედ, მას ჰქონდეს ღირსეული სამუშაოს შესაძლებლობა, რომ თვითონ, ღირსეულად შეინახოს თავისი ოჯახი. თუმცა, რა თქმა უნდა, იმ ოჯახებს, ვისაც სჭირდება დახმარება, აუცილებლად დავეხმარებით“, - განაცხადა ჯანდაცვის მინისტრმა.
http://mediamonitoring.ge/mms/includes/video/video.php?id=3860158
კავკასია - http://mediamonitoring.ge/mms/includes/video/video.php?id=3860012
1 არხი- http://mediamonitoring.ge/mms/includes/video/video.php?id=3859917
--- 
25.08.2016
არხი: მაესტრო
გადაცემა: კონტაქტი რვაზე
მეორე დღეა მრავალშვილიანი დედა ბავშვებთან ერთად ღამეს ღია ცის ქვეშ ათევს, სახალხო დამცველი მიიჩნევს, რომ ადამიანის უფლებებეი ირღვევა, მაგრამ პრობლემის მოსაგვარებლად ომბუცმენის აპარატს შესაბამისი ბერკეტი არ აქვს. ადგილობრივ მთავრობას კი როგორც გავარკვიეთ მხოლოდ ერთჯერადი დახმარების აღმოჩენა შეუძლია.
http://mediamonitoring.ge/mms/includes/video/video.php?id=3859937 
---

25.08.2016
არხი: 1 არხი 
გადაცემა: მოამბე 18:00
საარჩევნო პროგრამის სამედიცინო და სოციალური ნაწილი წარადგინა დღეს ხელვაჩაურში ლევან ვარშალომიძემ. „ნაციონალური მოძრაობის“ წევრის განცხადებით, პროგრამა - წამლის ვაუჩერს, ონკოლოგიურ პაციენტთა ოპერაციების და მკურნალობის 100%-ით დაფინანსებას, დაუნის სინდრომითა და აუტიზმით დაავადებულ ბავშვთა სამკურნალო თერაპიას და საჭირო გარემოს შექმნას ითვალისწინებს. ასევე, კარდიოქირურგიული ოპერაციებისა და მკურნალობის ხარჯების 100%-ით დაფინანსებას.
http://mediamonitoring.ge/mms/includes/video/video.php?id=3859881
--- 
25.08.2016
არხი: რუსთავი2 	 
გადაცემა: კურიერი 15:00
საქველმოქმედო განცხადება. 7 წლის ალეკ ბოლქვაძეს დახმარება სჭირდება. ის სამი თვეა მძიმე კონატოზურ მდგომარეობაში იმყოფება ციციშვილის სახელობის კლინიკაში. მის ოჯახს მკურნალობისთვის საჭირო სახსრები სრულად ამოეწურა. 551 19 80 10 599 78 58 02
http://mediamonitoring.ge/mms/includes/video/video.php?id=3859840
  ---  

ინტერნეტი
25.08.2016	
მედიასაშუალება:  http://www.interpressnews.ge/ge/sazogadoeba/393768-jandacvisa-da-ganathlebis-saministroebs-shoris-utsyebathashorisi-thanamshromlobis-memorandumi-gaformda.html?ar=A
ლენტეხში ახალი კლინიკა ამოქმედდება
წლის ბოლოს ლენტეხში ახალი კლინიკა ამოქმედდება– სამშენებლო სამუშაოები საქართველოს პრემიერ–მინისტრმა გიორგი კვირიკაშვილმა, ჯანდაცვის მინისტრ დავით სერგეენკოსთან ერთად, დაათვალიერა. საავადმყოფო, რომლის მშენებელობაზეც 3 მილიონამდე ლარი დაიხარჯა, მოსახლეობას ყველა სახის გადაუდებელ სამედიცინო მომსახურებას გაუწევს. ჯანდაცვის მინისტრის განმარტებთ, კლინიკაში ძირითადად ადგილობრივი სამედიცინო პერსონალი დასაქმდება, რომელთაც უკვე ჩაუტარდათ ტრენინგები და კლინიკის ამოქმედებამდე თითოეული მათგანი გაივლის სპეციალურ გადამზადებას. ლენტეხის კლინიკა ჩართულია ჯანდაცის საყოველთაო პროგრამაში, რაც იმას ნიშნავს, რომ ამ პროგრამით მოსარგებლე ლენტეხელებს შესაძლებლობა ექნებათ, უფასოდ მიიღონ როგორც გეგმიური და გადაუდებელი ამბულატორიული, ასევე სხვადასხვა პროფილის სტაციონარული მომსახურება.
---
25.08.2016	
მედიასაშუალება: http://kvira.ge/%E1%83%93%E1%83%90%E1%83%95%E1%83%98%E1%83%97-%E1%83%A1%E1%83%94%E1%83%A0%E1%83%92%E1%83%94%E1%83%94%E1%83%9C%E1%83%99%E1%83%9D-%E1%83%9C%E1%83%90%E1%83%A0%E1%83%9B%E1%83%90%E1%83%9C%E1%83%98%E1%83%90/
დავით სერგეენკო ნარმანიაზე: არ უნდა ეთქვა ასეთი რამ
ჯანდაცვის მინისტრი დავით სერგეენკო მიიჩნევს, რომ თბილისის მერის მიერ გუშინ გაკეთებული განცხადება არასწორი იყო და მას თავი უნდა შეეკავებინა. რაც შეეხება ნარმანიას გადადგომის მოთხოვნას, სერგეენკო ფიქრობს, რომ ეს ემოციური გადაწყვეტილებაა. „პასუხისმგებლობის დაყენება, ვფიქრობ, უფრო ემოციური მოთხოვნაა, რაც შეეხება მის გუშინდელ ნათქვამს, უნდა შეეკავებინა თავი და არ უნდა ეთქვა ასეთი რამ“, – განაცხადა სერგეენკომ. “მაიმუნი ვირიშვილი ეს, ულტიმატუმებით საუბრობს!”, – ამ სიტყვებით მიმართა დედაქალაქის მერმა დავით ნარმანიამ გუშინ, არასამთავრობო ორგანიზაცია ”მწვანე მუშტის” წევრს, ირაკლი კუპრაძეს, რომელსაც სხდომა დაატოვებინა.
--- 
25.08.2016	
მედიასაშუალება:
სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამა იწყება 
--- 
25.08.2016	
მედიასაშუალება:
სერგეენკო: თუ რამის გაკეთება შევძელი, ეს მთლიანად მთავრობის დამსახურებაა
ჯანმრთელობისა და სოციალური დაცვის მინისტრის დავით სერგეენკოს განცხადებით, მხოლოდ სოციალური დახმარების იმედზე კი არ უნდა იყოს ოჯახი, არამედ, ჰქონდეს ღირსეული სამუშაოს შესაძლებლობა. ამის შესახებ სერგეენკომ ლენტეხის მოსახლეობასთან შეხვედრისას განაცხადა, სადაც „ქართულმა ოცნებამ“ გაერთიანებული ოლქის მაჟორიტარობის კანდიდატი გოჩა ენუქიძე წარადგინა. ჯანდაცვის მინისტრი ადგილობრივებს „ქართული ოცნების“ ხელისუფლების მიერ ჯანდაცვის მიმართულებით განხორციელებული პროექტების შესახებ ესაუბრა. „მსურს, კიდევ ერთხელ დაგიდასტუროთ ჩემი დიდი პატივისცემა და მოგახსენოთ იმის შესახებ, რომ მე, ნამდვილად, არ ჩამოვსულვარ აქ იმისათვის, რათა თავი მოგაწონოთ, თუ რამდენი რამის გაკეთება შევძელი - ეს მთლიანად მთავრობის დამსახურებაა. სამწუხაროდ, მოსახლეობის ნახევარზე მეტს არ ჰქონდა იმის შესაძლებლობა, რომ თუნდაც გადაუდებელ შემთხვევაში ექიმთან მისულიყო. ეს არის თითოეული თქვენგანის უფლება და ეს არის ის, რაც გეკუთვნით. ერთადერთი, რაც შევძელით, იმის ნაწილი დაგიბრუნეთ, მე მგონი, საკმაოდ დიდი ნაწილი, რაც გეკუთვნოდათ და არა ის, რომ დაგამადლოთ, აი რამდენი რამ გავაკეთეთ. იგივე ეს საავადმყოფო, რომელიც რამდენიმე კვირაში ამუშავდება. იგივე სასწრაფო დახმარების განახლებული სადგური. მე კარგად მესმის, დამერწმუნეთ, დეტალურად ვიცი, ის დამატებითი საჭიროებები, რაც დარჩება რაიონს მას შემდეგ, რაც ძალიან მალე ეს საავადმყოფო გაიხსნება. იგივე შეეხება სასწრაფოს“, - განაცხადა დავით სერგეენკომ. მინისტრმა ასევე ისაუბრა სოციალური დახმარებების შესახებ. „ერთ-ერთი ყველაზე მტკივნეული რაც არის, ესაა სოციალური დახმარებები. ჩვენ ძალიან ვეცადეთ და ბოლო წლების განმავლობაში პოლიტიკური შემადგენელი მთლიანად ამოვაცალეთ ამას, როდესაც არჩევნების წინ ხდებოდა ხოლმე ათეულობით ათასი ადამიანისათვის დახმარების დანიშვნა. მესმის, რომ თითოეული ადამიანისთვის, თითოეული ოჯახისთვის დანიშნული ან განსაკუთრებით მოხსნილი სოციალური დახმარება რამდენად მტკივნეულია, მაგრამ თვალებში გიყურებთ და პირობას გაძლევთ, რომ ეს არის მთავრობის ერთ-ერთი მთავარი პოლიტიკა, შეიძლება ითქვას ღირსების საკითხიც, რომ სოციალური დახმარების იმედზე კი არ იყოს მხოლოდ და მხოლოდ ადამიანი და ოჯახი, არამედ, მას ჰქონდეს ღირსეული სამუშაოს შესაძლებლობა, რომ თვითონ, ღირსეულად შეინახოს თავისი ოჯახი. თუმცა, რა თქმა უნდა, იმ ოჯახებს, ვისაც სჭირდება დახმარება, აუცილებლად დავეხმარებით“, - განაცხადა ჯანდაცვის მინისტრმა.
--- 
ბეჭდვითი მედია 
26.08.2016
მედიასაშუალება: რეზონანსი
"ოცნება" სტაჟირება-გადამზადების პროგრამას იწყებს
"ნაციონალების" ანალოგიურად, უმუშევრები წინასაარჩევნოდ ამ ხელისუფლებასაც გაახსენდა... დასაქმება-გადამზადების პროგრამა, რომელიც "ნაციონალების" მმართველობის პერიოდში ადგილობრივ თუ ცენტრალურ ხელისუფლებას მხოლოდ წინასაარჩევნოდ ახსენდებოდა, დღესაც იწყება. "ოცნების" პროგრამაში განსხვავება მხოლოდ ისაა, რომ სამუშაოს მაძიებლებს კვალიფიკაციის ამაღლებაში დაეხმარებიან, სტაჟირების შემთხვევაში კი, წინა წლების ანალოგიურად, მთავრობა სტიპენდიის სახით თვეში 150 ლარს გადაიხდის. იყო პროგრამა სახელწოდებით "დასაქმება მცირე და საშუალო ბიზნესის განვითარებით". მისის განხორციელება 2007 წელს დაიწყო, ამ პროგრამის ფარგლებში ხელისუფლებამ 5,5 მლნ ლარი "პროკრედიტ ბანკს" გადასცა ერთ პირთან მოლაპარაკების გზით... ისევ წიასაარჩევნოდ, 2012 წლის ივლის-აგვისტოში დასაქმების მორიგი პროგრამა დაიწყო, ამეჯერად მხოლოდ სტუდენტებისთვის. "სამერ ჯობ"-ად წოდებული პროგრამა კი თლიანად განათლების სამინისტრომ განახორციელა. ამ პროგრამის ფარგლებში 25 ათასი სტუდენტის საზაფხულო დასაქმება მოხდა, რისთვისაც ბიუჯეტიდან 12,5 მლნ ლარი გამოიყო. აღსანიშნავია, რომ სტუდენტური დასაქმების პროგრამებს წლების განმავლობაში ადგილობრივი მუნიციპალიტეტები ახორციელებდნენ. თბილისში ახალგაზრდებს ზაფხულში თბილისის მერია, ბათუმში კი ბათუმის მერია ასაქმებდა. როგორც „ინტერპრესნიუსს“ სოციალური მომსახურების სააგენტოდან აცნობეს, დაინტერესებული მოქალაქეების მომზადება-გადამზადება იმ დეფიციტურ პროფესიებში განხორციელდება, რომლებიც ჯანდაცვის სამინისტროს დაკვეთით ჩატარებულ შრომის ბაზრის მოთხოვნის კვლევის შედეგად გამოვლინდა, ესენია: დურგალი, მზარეული, სტილისტი, კონდიტერი, ბარმენი, გიდი, ელექტრიკოსი, ტუროპერატორი, შემდუღებელი და კიდევ 47 სხვა მოთხოვნადი პროფესია, რომელთა დაუფლება სამუშაოს მაძიებელის შანსს გაზრდის, დასაქმდეს მისთვის საინტერესო სფეროში. სასურველი პროფესიის დასაუფლებლად სამუშაოს მაძიებლები მოკლევადიან - 2-დან 4 თვემდე კურსებს განათლებისა და მეცნიერების სამინისტროს მიერ შერჩეულ 39 აკრედიტირებულ პროფესიულ სასწავლებლებში გაივლიან. გარდა მოკლევადიანი კურსებისა, სოციალური მომსახურების სააგენტო დაინტერესებულ პირებს კერძო დაწესებულებებში სტაჟირების გავლაში დაეხმარება. იმ შემთხვევაში, თუ სტაჟირების გავლის მსურველი კერძო ორგანიზაციის მოთხოვნებს დააკმაყოფილებს ვაკანტურ ადგილზე სტაჟირების გასავლელად სახელმწიფო სტაჟიორს ყოველ თვე, მაქსიმუმ ოთხი თვის მანძილზე, სტიპენდიის სახით 150 ლარს გადაუხდის. ირკვევა, რომ სახელმწიფო პროგრამაში ჩართვა ნებისმიერ შრომისუნარიან მოქალაქეს შეუძლია, რომელსაც 16 წელი შეუსრულდა და სურს, დაეუფლოს მოთხოვნადი პროფესიებიდან ერთ-ერთს ან გაიაროს სტაჟირება კერძო დაწესებულებაში. ამისათვის მან 9 სექტემბრის ჩათვლით, საცხოვრებელი ადგილის შესაბამისად უნდა მიმართოს სოციალური მომსახურების სააგენტოს რაიონულ სერვისცენტრს, წარადგინოს პირადობის დამადასტურებელი დოკუმენტი, ზოგადი განათლების საბაზო საფეხურის დაძლევის დამადასტურებელი დოკუმენტი და გაიაროს შესაბამისი პროცედურა პროგრამაში ჩასართავად. პროგრამაში ჩართვისას უპირატესობა სოციალურად დაუცველებს, შეზღუდული შესაძლებლობის მქონე პირებს, პრობაციონერებს და სხვა დაბალკონკურენტუნარიანი ჯგუფების წარმომადგენლებს ენიჭებათ. სააგენტოში ამბობენ, რომ პროგრამის მიზანი სამუშაოს მაძიებელთა პროფესიული მომზადება-გადამზადებით და სამუშაო ადგილებზე შემდგომი სტაჟირებით ღია შრომის ბაზარზე მათი კონკურენტუნარიანობის ამაღლება და დასაქმების ხელშეწყობაა.
http://mediamonitoring.ge/mms/includes/image.php?id=3860284&name=26.08.2016+-+%E1%83%A0%E1%83%94%E1%83%96%E1%83%9D%E1%83%9C%E1%83%90%E1%83%9C%E1%83%A1%E1%83%98&p=1&lang=Ge 

